
Rett til skuleskyss og oppmjuking av smittevern 

Frå 2. juni var smitteverntiltaka justert ned til gult nivå, og elevar kunne få eit normalt skuletilbod. Mange kommunar 
har meldt at elevar som har rett til gratis skuleskyss har problem med å kome seg til skulen fordi 
skuleskyss/kollektivtilbod har hatt eit avgrensa tilbod som følgje av dei smitteverntiltaka dei er pålagd å følgje. 
 
I dag, 4. juni, har Utdanningsdirektoratet gitt følgjande presisering:  
«I veileder om smittevern for barnetrinn 1 – 7 og for ungdomstrinn og videregående opplæring er det krav til 
gjennomføring av skoleskyss. Her står det at elever bør sitte på annethvert sete, men at elever fra samme kohort eller 
samme husholdning kan sitte sammen. For gult tiltaksnivå åpner også veilederen for å gjøre lokale vurderinger». 
Denne tolkinga er gjort i samråd mellom FHI og Udir. 
 
http://desk.udir.no/kvalitet-og-kompetanse/sikkerhet-og-beredskap/informasjon-om-
koronaviruset/skole-korona/:  

Føremålet med oppmjukinga er å opne for ytterleg lokal tilpassing der smittesituasjonen tillet det, for å få frakta 
barn og unge til og frå skulen. I praksis betyr dette at rett til opplæring og rett til skuleskyss skal gå foran 
avstandskravet i smittevernrettleiaren for kollektivtrafikk, der avstandskravet er til hinder for å frakte barn og unge 
til skulen. 
 
Det er kommunale helsemynde som gjer denne vurderinga i lag med skuleeigar og ansvarleg for skyss (som 
hovudregel fylkeskommunen).  
 
Frå Fylkesmannen si side har omsynet til barn og unge vore viktig å følgje opp heile perioden sidan samfunnet vart 
stengd ned. No som vi opnar opp er det viktig at barn og unge har høg prioritet.  
Vi ber difor den kommunale helsemynda om å vurdere smittesituasjonen og ta stilling til om den tilseier at 
avstandskravet i kollektivtrafikken kan avvikast. Skyss-Kringom ber om at vurderinga blir sendt til 
stine.olsen@skyss.no.  På dette grunnlaget kan kommunar/skuleeigar og fylkeskommune konkretisere korleis elevar 
med rett til skyss kan få frakt til og frå skulen. 

Med helsing 
 
Helga Arianson  
fylkeslege 

  
 
Anne Hjermann 
utdanning- og verjemålsdirektør 

